
Tað eru ikki bara eygleiðarar og 
politisk mótstøðufólk hjá Kaj Leo 
Johannesen, sum hava staðfest, at 
Kaj Leo Johannesen sum formað­
ur Sambandsfloksins hevur snar­
að harðliga til høgru. Hann hevur 
sjálvur sagt tað, og tað legði hann 
eisini dent á valkvøldið, at Sam­
bandsflokkurin var ein borgarligur 
flokkur á høgraveinginum.

Í blaðnum í dag loysir Edmund 
Joensen, fyrrverandi formaður 
Sambandsfloksins og fyrrverandi 
løgtings- og løgmaður, frá posa­
bandinum: Hann sigur, at Sam­
bandsflokkurin hevur flutt seg og 
er munandi broyttur. Hann sigur, 
at fatanin er, at Sambandsflokkurin 
hevur forsømt ein søguligan møgu­

leika at seta dagsskrá fyri Føroyar.
Edmund Joensen vísir við dømi 

á, hvussu tú kanst lata tær søgulig­
ar møguleikar gleppa av hondum: 
Hann vísir á møguleikan, sum Tjóð­
veldisflokkurin hevði í 2000 til at 
kollvelta støðu Føroya í ríkinum við 
at taka loysing. Men flokkurin mis­
nýtti møguleikan – tí hann gjørdi 
tað mistak, sambært Edmundi Jo­
ensen, at nokta Javnaðarflokkinum 
at vera við.

Síðani vísir hann á, at Sam­
bandsflokkurin, sum størsti flokkur 
á løgtingsvalinum seinast, saman 
við Javnaðarflokkinum, fekk 42,5 
prosent. Á fólkatingsvalinum beint 
frammanundan fingu teir 51,8 pro­
sent. Edmund Joensen sigur, at við 

stuðli frá smærri flokkum kundu 
hesi flokkar rikið »rættan sosial­
liberalan politikk í góðum sam­
starvi í ríkisfelagsskapinum«. Hann 
vísir eisini á breiðu semjuna um 
fiskivinu- og vinnupolitikk, sum tá 
hevði hildið, og at veruligir samfel­
agsreformar høvdu verið framdir.

Tað er áhugavert, at ein so sentral­
ur persónur í Sambandsflokkinum 
sum Edmund Joensen staðfestir, at 
flokkurin hevur forsømt møguleik­
an hesaferð. Hann kallar samgong­
una hjá Kaj Leo Johannsen fyri 
eina víðgongda høgra-liberalistiska 
samgongu. Hann kallar flatskatta­
lættan asosialan, sum etur av pen­
sjónsuppsparing hjá føroyingum. 
Hann sigur, at fiskirættindi verða 

t i l v i l d a r l i g a 
umsitin, at enn 
er eingin dag­
føring av rík­
isveitingini, og 
at eingir veru­
ligir reformar 
hómast.

Sum eyg­
leiðarar kunnu 
vit eisini stað­
festa, at hevur Sambandsflokkurin 
spælt kortini illa, so hevur Fólka­
flokkurin spælt síni kort væl. Sera 

væl. Serliga Jørgen Niclasen, sum 
var so hart kroystur fyri valið. Hann 
hevur megnað tað, sum eingin ann­
ar fólkafloksleiðari hevur megnað, 
at fáa fría atgongd til meirilutan á 
Føroya Løgtingi. Hann hevur longu 
nátt størri málum, enn menn sum 
Jóannes Patursson og Thorstein 
Petersen, sum megnaðu at vinna 
Fólkaflokkinum ein sess frá rein­
um meiriluta á valunum í 1943 og 
1945. Jørgen hevur vunnið sær allan 
Sambandsflokkin og Jenis og Kára 
sum atkvøðuneyt.

SøluRásin 2012 verður í høll­
ini á Skála um vikuskiftið.

Hetta er ein afturvend­
andi sølustevna, sum Skála 
Ítróttarfelag, Skála Róðrar­
felag, StÍF og Strálan skipa 
fyri.

Hetta er fimtanda árið, 
stevnan er, og hevur hon 
altíð verið væl vitjað. 

Eisini verður ymiskt 
undirhald báðar dagarnar.

Nevnast kann, at leyg­
ardagin koma Trølla Pætur 
og Trølla Omman at und­
irhalda børnunum. Seinni 
um dagin kemur Signar 
í Homrum at syngja og 
spæla – hann hevur júst 
givið fløgu út og síðst á 
kvøldinum spæla Búgvi 
og Gunnar, sum eisini eru 
fløguaktuellir.

Sunnudagin verður eisini 
ymiskt á skránni. Kular 

Røtur koma at undirhalda 
á pallinum, og seinni um 
kvøldið spæla Eyðun Nolsøe 
og Kim Hansen.  

Vørutombola verður 
uppi í bygdasalinum sunn­
udagin 

Umframt alt hetta verða 
tvær mótasýningar hvønn 
dagin.

Tað síðsta, sum hendir 
hvørt kvøldið er, at trekt 
verður á pallinum um yms­
ar vinningar millum seld at­
gongumerki fyri dagin.

Høvuðsvinningar eru 
tveir kekkar á 4000 krón­
ur millum øll seld atgong­
umerki fyri báðar dag­
arnar, sum verða trektir 
sunnukvøldið.

– Øll eru hjartaliga 
vælkomin til SøluRásina 
2012 í høllini á Skála, siga 
fyrireikararnir.

Kringvarpið hevur nú skift 
út ølsponsorin Okkara við 
Føroya Bjór.

Tað var fyrr í vikuni, at Sos­
ialurin vísti á, at Kringvarpið 
ger seg inn á rúsdrekkalógina 
við at burturluta sterkt øl frá 
okkara fyri at lokka fólk at 
vitja heimasíðuna hjá Kring­
varpinum.

Men í morgun var eingin 
lýsing um øl frá Okkara. Nú 
var ølsponsorurin skiftur út 
við hitt bryggjaríið, Føroyar 
Bjór.

Um tað er av tilvild ella 
ikki, vita vit ikki. Men tætt 
samband er millum Kring­
varpið og Føroya Bjór, 
tí fremsti mentanar­
stovnur landsins hevur 
sama nevndarformann 
sum fremsti ølbryggjari 
landsins. Og hví so ikki 
fáa synergiina at rigga 
fult út?

Tað er politiskur vilji og 
politiskt ynski, at Kring­
varpið skal fíggjast við lýs­
ingum – og at Kringvarpið 
skal kappast á ójøvnum og 
ósolidariskum grundarlag 
við privatu miðlarnar. Tá so 
handilsligu áhugamálini hjá 
nevndarformanninum sam­

pakka so væl, sum í hesum 
føri, so er tað so líka til, at 
Føroya Bjór eisini fær gratis 
reklamu – áðrenn Jenis ella 
Bill steðga rúsdrekkalýsing­
unum í Kringvarpinum.

Vit trúgva í øllum førum 
ikki uppá, at nakar politik­
ari torir at siga, at handils­
lýsingar hoyra heima í priv­
atu miðlunum. Líka so lítið, 
sum teir hava rygg 
til at geva 
Kring­
varp ­
i n u m 
t æ r 

fíggjarligu sømdir, sum ein 
slíkur mentanarstovnur 
hevu uppiborið.

Tí verður einki skil í, stovn­
urin verður niðurpíndur, og 
uppgávan hjá Dia Midjord 
verður at finna útav, hvussu 
hann kann spara og uppsiga 
fólki fyri at nærkast upp á 
nullið.

Útvarpið reklamerar nú fyri 
øli hjá stýrisformanninum

